
जिसका उत्‍तर 02 अप्रैल, 2018 को दिया जाना है ।
.....
बाढ़ प्रबंधन और अपक्षरण नियंत्रण हेतु कार्यबल
3986. डा. विकास महात्मे: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
बाढ़ नियंत्रण और अपक्षरण नियंत्रण हेतु कार्यबल की सिफारिशें क्या हैं;

(ख) 
क्या बाढ़ के जल का सदुपयोग करने के लिए उसके जल को जल की कमी वाले क्षेत्रों की ओर मोड़ने इत्यादि जैसी कोई रूपरेखा या योजना है;
(ग) 
यदि हां, तो तत्संबंधी ब्यौरा क्या है; और
(घ) 
तटबंधों को टूटने से बचाने के लिए उन्हें मजबूत बनाए जाने हेतु मौजूदा उपाय कौन कौन से हैं?

उत्‍तर
जल संसाधन, नदी विकास और गंगा संरक्षण एवं संसदीय कार्य राज्‍य मंत्री (श्री अर्जुन राम मेघवाल)
(क) बाढ़ प्रबंधन/ कटाव रोधन संबंधी कार्यबल ने दिनांक 31.12.2004 को जल संसाधन, नदी विकास और गंगा संरक्षण मंत्रालय को अपनी रिपोर्ट प्रस्‍तुत की थी। कार्यबल की प्रमुख सिफारिशों में बाढ़ प्रबंधन के लिए योजना निधि में वृद्धि, तटबंधों के रख-रखाव के लिए सहायता देना, सांस्‍थानिक व्‍यवस्‍था और बाढ़ प्रबंधन के लिए तात्‍कालिक, लघु अवधि और दीर्घअवधि उपायों का उल्‍लेख करना शामिल है।
(ख) और (ग) कार्यबल द्वारा सुझाए गए कार्यों को संबंधित राज्‍यों द्वारा 10वीं और 11वीं योजना अवधि के दौरान कार्यान्वित करने का प्रस्‍ताव था। यह कहा गया था कि राज्‍य सरकारें योजना आयोग के दिशा-निर्देशों के अनुसार प्रस्‍तावित कार्यों की विस्‍तृत परियोजना रिपोर्टें तैयार करेंगी और अनुमोदन के लिए उन पर कार्रवाई करेगी। यह भी कहा गया था कि दीर्घकालीक उपाय के रूप में अंतर-राज्‍यीय/अंतराष्‍ट्रीय नदियों पर भंडारण जलाशयों का निर्माण किया जाना है। फिर भी, कार्यबल ने इन प्रस्‍तावों की लागत का अनुमान नहीं लगाया था। कार्यबल ने केन्‍द्र सरकार की भूमिका को बढ़ाने, फरक्‍का बैराज परियोजना संगठन के कार्यक्षेत्र को बढ़ाने, ब्रह्मपुत्र बोर्ड के पुनर्गठन गंगा बाढ़ नियंत्रण आयोग के सुदृढ़ीकरण, केन्‍द्रीय जल आयोग के बाढ़ प्रबंधन संगठन के सुदृढ़ीकरण, आपदा प्रबंधन प्रणाली के सुदृढ़ीकरण के आदि की सिफारिश की थी। 
(घ) बाढ़ प्रबंधन एवं कटाव नियंत्रण संबंधी कार्यबल के अनुसार, यह माना जाता है कि जल के तटबंधों को पार कर जाने से सुरक्षा प्रदान करने के लिए तटबंधों का निर्माण जारी रखना आवश्‍यक होगा। इन्‍हें उपयुक्‍त ढंग से नियोजित, डिजाइन, संरेखित और अवस्थित, उपयुक्‍त ढंग से निर्मित और दरारों से बचाव के लिए उनका उचित रख-रखाव किया जाना चाहिए। अप्रत्‍याशित और अभूपूर्व बाढ़ की घटनाओं को देखते हुए दरार खंडों/जल के तटबंधों को पार करने वाले खंडों को उपयुक्‍त ढंग से डिजाइन किया जाना चाहिए और सुरक्षित क्षेत्र के निचले हिस्‍से के ढलानों/गीली भूमि को भरने की व्‍यवस्‍था भी होनी चाहिए ताकि जल की कमी वाले मौसम में तथा भूमि जल के पुनर्भरण को बढ़ाने हेतु इसके जल का  उपयोग किया जा सके। सुरक्षित खंडों के महत्‍व के आधार पर उपयुक्‍त ढंग से मौजूदा तटबंधों को ऊंचा उठाया और मजबूत किया जा सकता है।

